
				এই পাতাটির মুদ্রণ সংশোধন করা প্রয়োজন। 
〉brbr
২১ অক্টোবর ১৯৩১
Glen Eden
Darjeeling কল্যাণীয়াসু
রাণু, দার্জিলিঙে এসে পড়েচি। ইচ্ছে ছিল না, দার্জিলিং আমার ভালো লাগেনা। বিশেষত এই শরৎ কালে শান্তিনিকেতন ভারি সুন্দর। ছুটিতে সবাই চলে গেছে, শিশির-ছোওয়া বাতাসে শিউলি ফুলের গন্ধ, সূর্য্যোদয় সূৰ্য্যান্ডের আকাশে পরশমণি ভুঁইয়ে দিয়েছে, সোনার রঙে রঙীন দিগন্ত। চলে আসতে হোলো, এবার শরীরটা যেমন ক্লান্ত এমন আর কোনোদিন হয় নি— দেহ মনটা যেন প্রকাণ্ড একটা বোঝা হয়ে উঠেছে— দু পা চলতে পারি নে, দুলাইন লিখতে ইচ্ছে করেন, সমস্ত কাজের দায় থেকে দৌড়ে পালাতে ইচ্ছে করে। এই কাজ পালানো মনটাকে নিয়ে কোথায় যে যাব তাই ভাবি। নানা প্রকার ছোটোখাটো দাবীর ভিড় এবং লোকের ভিড় আমার সঙ্গে সঙ্গেই চলে। আমি যেন শনিগ্রহের মতো, আমার চারদিকে একটা চক্র চলেচে হাজার হাজার টুকরো উপগ্রহের । যখন লোকে আমাকে চিনত না তখন ছিলেম ভালো, আপন সৃষ্টির ক্ষেত্রে আপন মনের লীলা নিয়ে ছিলেম আরামে, কোথাও বাধা ছিল না। আজ নানা লোকের নানা ফরমাসে কেবলি ঠোকর খেয়ে খেয়ে বেড়াচ্চি। নালিৰ {য] করে লাভ নেই— এই রকমই চলবে শেষ অধ্যায়ের শেষ ছত্ৰ পৰ্য্যন্ত। বিজয়ার আশীৰ্ব্বাদ। বিজয়াদশমী ১৩৩৮ [৪ কার্তিক ১৩৩৮]
ভানুদাদা

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১৮টার সময়, ১৯ জুলাই ২০১৮ তারিখে।

